
2. SINDIKATUA
1. LANGILE MUGIMENDUAREN AUTOANTOLAKUNTZA ADIERAZPENAK HISTORIAN
Sindikatua langileen autoantolakuntza modu bat edo tresna bat da. Historian zehar, sindikatuaz gain beste tresna batzuk egon dira langileek bere burua antolatzeko. Historian zehar egon diren beste tresnak ondorengoak dira (hala ere, gaur egun ere, ondorengo hainbat tresna oraindik existitzen dira):
· Ludismoa: industrializazio hasieran langileek beraien egoera txarraz protestatzeko, enpresetako makina eta tresnen aurka jotzen hasi ziren, hauek suntsituz. Izan ere, beraiek uste zuten, makineria sartu zenetik geroz eta lanesku gutxiago behar zela eta beraien lan baldintzak txarrak zirela horrexegatik. Egoera honen aurrean, garrantzitsua da Marxen iritzia: bere ustez langileek beraien egoera txarra makinetan enfokatzea akatsa zen, izan ere, langileriaren egoera txarra sistema kapitalistan zuen oinarria. Azken finean bi klase sozial zeuden eta batak bestearen menpe eta mesederako egiten zuen lan baldintza txarretan, hau da, beste baten aginduetara ezin zutelarik beraien egoera kaxkarra aldatu edo horri aurre egin. 

· Kooperatibismoa: ideia nagusia da, gutxi batzuen esku dagoela kapitala eta gainontzekoak beraien menpe egiten dutela lan. Honi aurre egiteko, kapitala langileen esku jartzea erabaki zen. Modu honetan, langileak langile bazkide bihurtzen dira kooperatibak sortuz eta hortik aurrera, ez dute lan egingo beste norbaiten menpe, baizik eta beraien artean kolaboratuz. Gaur egun, enplegua neurtuta Europa mailan, kooperatiben pisua %6 eta piku da enpleguari dagokionez (Euskal Herriak %8 eta piku). 

· Mutualismoa: XIX.mendean hasi zen eta gaur egun, Gizarte Segurantzak betetzen du garai batean mutualismoak betetzen zuen papera. Mutualismoa elkartasun ekonomikoa bat da behar ekonomikoei elkartasunei erantzuteko. Beraz, denen artean diru bat jartzen da funts komun bat sortzeko eta etorkizunean behar ekonomikoei erantzuteko funts horrekin erantzuten zaio. Gaur egun mutualismoa GS-ren plus gisa funtzionatzen du, izan ere, badaude sistema batzuk elkartasun ekonomikoaren bitartez diru bat eskaintzen duena. 

· Partidu politikoak: XIX.mendean korronte bat sortzen da, langileen egoera txarra kontutan hartuta, zeinaren helburua legeak aldatzea zen langileen egoera hobetzeko. Hau burutzeko, partidu politikoak sortu ziren, hala nola, PSOE eta beraien oinarria langileria defendatzea zen. 

· Kontzeptua: langileez osaturiko elkarte autonomo bat da beraz, sindikatu baten jardueran ezin izango da sartu ez enpresa, ezta estatua ere. Bestalde, elkartea iraunkorra da eta ondorioz, ez dago soilik arazo jakinak konpontzeko, modu iraunkorrean existituko du langileen defentsak. Azkenik esan, bere helburua langileen interesak defendatzea da eta irabazi asmorik gabekoa da. 
· Izaera juridikoa: pertsona juridiko pribatua da.Konstituzioari erreparatzen badiogu, 7.artikuluan kokatzen da eta Estatuko oinarrizko elementu gisa kontsideratzen da, hala nola, partidu politikoekin batera (6.artikulua). Beraz, nahiz eta pertsona juridiko pribatua izan, Estatu mailan eta botere publikoan, garrantzia berezia du. Horrexegatik, diru laguntza publiko asko jasotzen ditu, besteak beste. 
· Motak:  mota asko daude eta guztiak zilegi dira askatasun sindikala dela eta. Beraz, sindikatu bakoitzak aukeratu dezake zein motatakoa den erabakitzeko. Geografikoki adibidez, nazioartekoak, estatu mailakoak edota gure kasuan, autonomia erkidego mailakoak existitzen dira (ELA, LAB). Sindikatuek barneratzen dituzten pertsonei dagokionez, sindikatu orokorrak existitzen dira bai langile eta baita funtzionarioak ere barneratzen dituztenak, edo funtzionarioak soilik barnebiltzen dituztenak... Enpresa edo sektorea hartuz gero irizpidetzat, sektore edo enpresa zehatz bateko sindikatua egon daiteke, adibidez, SEPLA (pilotoen sindikatua).
2.1. ARAUBIDE JURIDIKOA 
· Eraketa: Askatasun Sindikaleko Lege Organikoko 4.artikuluak esaten digu nola eratzen den sindikatu bat. Sindikatuaren estatutuak eratuko dira eta Lan Administrazioan entregatu. Estatutu horien kontrola pasata, inongo pegarik ez badago, 20 egun igarotzean nortasun juridikoa eta jardute ahalmen osoa lortuko du. Kontrol hori administrazio publikoak egingo du, baina susmoa badauka kontrol horretan legez kanpoko zerbait dagoela Lan jurisdikzioan aurkatuko du. Beraz, administrazioak ez du bere legezkotasuna erabakiko, soilik kontrola eta legezkotasuna Lan jurisdikzioak erabakiko du.  Bestalde, edozein elkarte sortu beharreko elementuak izan beharko ditu, baina hortik aurrera askatasun handia dago.
· Gaitasuna: pertsona juridiko pribatua den heinean, edozein pertsona juridikori dagokion jarduteko gaitasun osoa izango du. Jarduteko gaitasun hau beharrezkoa izango da negoziazio kolektiboak burutzeko, lan prozesuetan alderdi izateko eta prozesu horietan laguntzaile bezala jarduteko. 
· Erantzukizuna: edozein pertsona juridikoren erregelak erabiliko dira. Askatasun Sindikaleko Lege Organikoaren 5.artikulua jarraiki, sindikatuak erantzungo du bere organoek hartutako erabaki erregularrengatik. Bestalde, sindikatu baten erantzukizuna afiliatu batek egindakoari dagokionez, afiliatuak zeinen izenean jokatu duen ikusi beharko da. Sindikatuaren izenean ari bazen, sindikatuak erantzungo du, bestela afiliatuak berak. Erantzukizuna izan daiteke zibila, administratiboa (adibidez, sindikatu bateko langile baten soldataren gaineko irregularizazioak) edo penala.  
· Ondarea: araubide berezi bat dago sindikatuen ondarearen kasuan eta 4/1986 ondare sindikalari buruzko legea da aplikagarri. Lege honek bi figura juridiko desberdintzen ditu: 
· Ondare sindikal historikoa: 1939.urteko erantzukizun politikoen legea aipatzekoa da. Gerra amaitu berri zela erabaki zen, galtzaileei ondare guztia kentzea, baita sindikatuei ere. Frankoren aurka borrokatu zuten sindikatu galtzaileen artean aipatzekoak dira, CNT, UGT eta ELA sindikatuak eta gerra amaitzean, beraien ondasun guztiak estatuarenak  bihurtu ziren. Lege horrek erabaki zuen, estatuak sindikatuei kendu ziena bueltatu behar ziela, beraz, estatua zorretan zegoela sindikatuekin.
· Ondare sindikal pilatua: zerikusia dauka baita ere frankismoarekin, garai hartan sindikatu bertikala existitzen zen, izaera publikoa zuena. Beraz, ondare sindikal pilatuari deitzen zaio sindikatu bertikal horrek zuen ondareari, hala nola, bere egoitza. Aipatutako lege horrek erabakitzen du, egoitza horiek dohainik erabilpen uztea (edukitza eta ez jabetza), oraingo sindikatuen mesedetan eta nori uztearen irizpideari dagokionez, proportzionaltasunaren irizpidea erabiliko da. Hau da, sindikatuek duten pisuaren arabera. 
· Finantziazioa: berez sindikatua pertsona juridikoa pribatua da, elkarte bat, ondorioz, kideek kuota bat ordaintzen dute (afiliatuen kuotak). Hala ere, funtzio publiko edo ia publikoak betetzearen ondorioz, diru laguntza publikoak jasotzen dituzte. 
· Diru laguntza publikoak: zenbait eta diru laguntza publiko gehiago, orduan eta independentzia gutxiago eta menpekotasun gehiago estatuarekiko. 
· Afiliatuen kuotak: sindikatu bakoitzeko estatutuaren araberakoa izango da. Sindikatu bakoitzak erabakitzen du kuota zenbatekoa izango den.
· Kanona negoziazio kolektiboagatik: Askatasun Sindikaleko LO-ko 11.1 artikuluaren arabera, sindikatu batzuek patronalarekin HK bat sinatzen dutenean, HK hori sindikatuko afiliatuei aplikatzeaz gain, beste langileei ere aplikatzen zaie. Afiliatuak ez direnek, logikoki, ez dituzte kuotak ordaintzen baina sindikatuei kostu bat suposatu zaie HK hori sinatzea. Kasu hauetan, 11.1 artikuluak esaten digu HK-etan klausulak ezarri daitezkeela (zeinak diru sariak edo kanonak ordaintzea exijitzen duten afiliatu gabeko langileei), hala ere, hauek ez dira nahitaezkoak izango eta langile horren borondatea beharrezkoa izango da.
2.2. BARNE JARDUERA 
· Estatutuak: sindikatu bakoitzaren jarduera estatutuetan jasotzen da. Askatasun Sindikaleko LO-ren 4.2 artikuluan gutxieneko edukia jasotzen da: sindikatuaren izena, organigrama, jarduera...  
· Funtzionamendu demokratikoa: sindikatuek barne egitura eta funtzionamendu demokratikoa izan behar dute Konstituzioaren arabera. Funtzionamendu demokratikoari dagokionez, sindikatuko organoetan guztiek hautagai izateko eskubidea izatea, guztiak hautesle izatea, sindikatu barruan adierazpen askatasuna, organo soberanoak eta gobernu organoak egotea... 
3. ENPRESABURU ELKARTEA
· Izaera juridikoa: sindikatuei aurre egiteko sortzen dira, hau da, sindikatuen jardueraren erreakzio gisa. Enpresaburuek badirudi, ez dutela horrelako elkarterik sortzeko beharrik. Izan ere, langileen aurrean beraiek dute boterea. Baina sindikatuek sortzean, langileak batu egiten dira eta indar gehiago lortzearen ondorioz, enpresaburu elkarteak sortzen hasi ziren. Sindikatuen izaera juridiko eta maila berbera dute botere publikoentzat. Bestalde, elkarte pribatuak dira eta Konstituzioko 22.artikulura jo behar dugu.
· Osaera: enpresaburuek osatzen dituzte elkarte hauek eta pertsona fisikoak edo pertsona juridikoak izan daitezke enpresaburu hauek. Enpresaburu elkarteen artean, aipatzekoak dira ADEGI (Gipuzkoa), CEBEK (Bizkaia), CEN (Nafarroa), SEA (Araba), CEOE (Estatu mailan) eta CEPIME (Estatu mailan enpresa ertain eta txikietarako). 
· Helburuak: enpresaburu elkarteak, sindikatuak ez bezala, ez daude soilik lan harremanak defendatzeko (Negoziazio kolektiboa eta greba), baita ere zergen inguruan aholkatzeko. Hau da, elkarte hauek enpresen lan harremanetan laguntzeaz haratago jarduten dute.
4. ORDEZKARITASUNA
· Sindikatuak
· Ordezkaritasun nagusia
· Estatu mailan
· Autonomi Erkidego mailan
· Nahiko ordezkaritasuna
Orain arte sindikatu eta enpresaburuen elkarteen araubide juridikoaz hitz egin dugu. Arazoa da askatasun sindikalaren arabera edo enpresen alorrean enpresaburu elkarteak sortzeko askatasunaren arabera, sor daitezkeela hainbat sindikatu eta enpresaburu elkarte. Askatasunak eragiten duena aukera hori da, hainbat sindikatu eta elkarte sor daitezkeela. Hala ere, esan behar da gaur egun gure inguruan ez dela errealitate hori ematen nahiz eta eman daitekeen. Esan behar da baita ere, gure inguru urrunago batera jotzen baldin badugu askatasun sindikaleko sistemak daudela, non, langileen mugimenduak bere gorabeherengatik sindikatu bakarra sortu duen. Ez nolanahiko herrialdeetako kasua da hau, adibidez, Erresuma Batuan TUC eta Alemanian DGB. 
Askatasun sindikalak, beraz, eragin dezake askatasunez sindikatu bakarra edo gehiago sortzera. Arazoa da uztartzea askatasun hori sindikatuen nolabaiteko mailakatze batekin. Gobernuarekin negoziatzeko lehen mailako sindikatu batzuk behar dira. LNE joateko erabaki behar da zein joango den. Pisu gehien duena joango da. Espainiar estatuko zuzenbideak hierarkia maila hau egiten du desberdinduz sindikatuen eta enpresaburuen ordezkaritasuna, bakoitzak zenbat pisu duen neurtuko da ordezkaritasunaren arabera. Baina, nola neurtzen da bakoitzaren ordezkaritasuna?
Afiliatuen kopurua kontuan hartzea logiko den arren, ez da hau erabiltzen den sistema, ez baitira kontuan hartzen. Arazoa da afiliatu kopuruak mesfidantza sortzen duela. Afiliatuen kopurua erregistro publikoren batean agertzen al da? Nola jakin sindikatu bakoitzak zenbat afiliatu dituen? Sindikatua elkarte pribatua da. Ez dago erregistroik horregatik botere publikoek mesfidantza izango dute, ezin dutelako kopurua jakin. Estatuak ezin du kontrolatu, datu horiek ez direlako publikoak. Galdetzeko aukera dagoen arren, ezin dugu jakin egia izango den edo ez. 
Beraz, zein izango da neurtzeko tresna? Ordezkaritasuna neurtzeko kontuan hartuko dena izango da hauteskundeen emaitzak. Hauteskunde horiek aztertu beharko ditugu, hauteskunde sistema nola den hain zuzen ere. Enpresetako hauteskundeen emaitza hartuko da kontuan. Hauei, langileen hauteskundeak deituko diegu. Hauteskundeak daude enpresa guztietan, txikienetan izan ezik. Hau da, gutxienez 10 langile baldin badaude hauteskundeak egon behar dira. Plantila kopuruaren arabera ordezkari kopuru bat egongo da. Hau orodezkaritzan ikusiko dugu. Enpresa pribatu guztietan egongo dira, baita administrazio publikoetan ere, hau da, udalak, administrazio autonomikoak, zentralak,.. 
Nor izan daiteke hautagai? Enpresa horretako langile bat izan beharko da, barneko bat, ezin izango da kanpotik ekarri. Hautagaia aurkez daiteke sindikatu baten izenean edo hautagaiak aurkeztu dezake bere burua independiente bezala. Zergatik eman behar da independiente bezala aurkeztearen aukera hau? Afiliatu nahi ez duenak eskubide hori du, eta ezingo zaio esplikaziorik eskatu, ezta kalterik eragin ere. 
Demagun 30 langile daudela:
· ELA 8
· LAB 8
· CCOO 4
· UGT 4
· EZ AFILIATU 6
Denak izan daitezke hautesle, boto zuria eta abstentzioa posible da. Aldez aurretik 30 langile daude eta ordezkari bat hautatu beharko da. Eskala bat dago, non, langile kopuruaren arabera zehaztuko diren ordezkari kopuruak. Edozein sindikatukoa izan ahalko da. Beraz, ordezkaritasuna neurtzeko datuak behar dira. 
Zein baldintza behar da izateko ordezkaritasun nagusia estatu mailan? Estatu osoko enpresa guztietako eta administrazio publikoetako ordezkari guztiak batzen baldin baditugu kopuru bat aterako da. Demagun 10.000 ordezkari ateratzen dela. 10.000 horien barnean egongo dira UGT asko, CCOO, gutxiago LAB,... Beraz, sindikatu asko egongo dira baina gehienak UGT eta CCOO. Hemen, independienteak ere sartuko dira. Baina, zein da baldintza? Hautatuen kopuru osoaren ordezkarien %10 izatea, kasu honetan 1.000. (ASLO 6.2) zeinek betetzen du baldintza hori? UGT eta CCOO, beste guztiak urruti geratzen direla aipatu behar da. Zerrendak irekiak hala itxiak izango dira? 50 langiletik gora itxiak bestela irekiak.
Zein da baldintza izateko ordezkaritasun nagusiko sindikatua autonomia erkidegoan? ASLO 7.1.artikuluaren arabera, eskatzen dena izango da autonomia erkidegoko langileen ordezkarien hautatuen %15 edukitzea + gutxienez 1.500 ordezkari.
Nahiko ordezkaritasunari dagokionez, ASLO 72.artikuluan jasota egongo da. Sindikatuek hierarkia maila horretan, lehen mailakoak ordezkaritasun nagusikoak izango dira, bai estatu mailakoa bai autonomia erkidegoetakoa. Nahiko ordezkaritasuna bigarren mailakoa izango da. Hortik aurrera, beste guztiei hirugarren maila ezarriko zaie. Hauek, ez dute lortu nahiko ordezkaritasunaren estatusa, ezta ordezkaritasun nagusiaren estatusa ere.
Zer da nahiko ordezkaritasun hau eta zein da baldintza? Erreferentzia ez da estatu osoa edo autonomia erkidego bat, esparru geografikoa jakin bat eta esparru funtzional edo sektore jakin bat. Hau da, sindikatu bat daukagu sektore batean eta esparru geografiko konkretu batean pisu esanguratsu bat duena. Adibidez, autonomia erkidego osoko hezkuntzan, estatus hori betetzen duen STEE-EILAS. 
Garrantzi berezia izango du testuinguru honetan. Baina, nola ematen da estatus hori? Zein da balidntza? Esparru horretan eta sektore horretan edukitzea langileen ordezkarien %10. 
Ordezkaritasun nagusikoa izatea edo nahiko ordezkaritasun izateak zein funtzio berezi suposatzen ditu? Ordezkaritasun nagusiko sindikatuek funtzioak dituzte ASLO 6.3.artikuluan aipatzen diren kasuetan. Hemen aipatzen dira:
· Negoziazio kolektiboa sektore pribatuan edo publikoan. Negoziazio kolektiboa sindikatu guztiek dute edo batzuk bakarrik? Eduki gehigarria edo funtsezkoa da? Sindikatuaren aktibitate tipikoa da, non, guztiek izango duten. Beraz, zertara dator esatea ordezkaritasun nagusikoen kasuan sindikatu guztiek baldin badute? Denek dutelako baina non diferentea izango da. Estatu mailako ordezkaritasun nagusiko sindikatu izateak (CCOO, UGT) negoziazio kolektiboan parte hartu ahal izango du esparru guztietan. Duela urte batzuk egoera bat planteatu zen, CCOO esan zuen ikastolen negoziazio kolektiboan parte hartu nahi zuelako, baina, bertan ez du ordezkaririk. estatus hori duelako, ematen dio parte hartzeko aukera nahi duen negoziazio kolektibo esparruan, naiz eta ordezkaririk ez izan. Garatzen dugunean negoziazio kolektiboa ikusiko dugu ikastolen prozesuan ordezkari bat izango duela estatus hau delako. Autonomia erkidegoen kasuan, autonomia erkidegoko ordezkaritasun nagusiak izateak aukera ematen dio autonomia erkidegoan negoziazio guztietan parte hartzeko, gure kasuan ELA eta LAB izango dira. 

· Hauteskundeak sustatu. Langileen hauteskundeak ez dira politikoak, beraz, ez dira 4urtetik behin  emango automatikoki. Eskatu egin behar dira. 

· Parte hartze instituzionalerako eskubidea estatu mailakoek estatuko gobernu eta bere erakundeen aurrean eta autonomia erkidegoko sindikatuek autonomia erkidegoko organoetan. Adibidez, LANBIDE kasuan, erakunde publikoa da, enpleguaz aritzen dena, partehartze instituzionala egongo da ELA, LAB, CCOO eta UGT. 
Funtzio bereziak 7.1.artikuluan egongo dira:
· Negoziazio kolektiboa bere esparruan
· Hauteskundeak sustatzea bere esparruan.

· Enpresaburu elkarteak
· Ordezkaritasun nagusia
· Estatu mailan
· Autonomi erkidego mailan
· Nahiko ordezkaritasuna
Enpresaburuen artean ez dago hauteskunderik. Estatu mailakoetan eskatzen da ordezkaritasun nagusia izateko %10 izatea estatu osoko enpresena eta aldi berean elkarte horretako enpresek lana ematea estatu osoko langileen %10ari gutxienez. Baldintza hau beteko du CEOEk.
Autonomia erkidegoen kasuan ordezkaritasun nagusia izateko gauza bera eskatzen da baina %10 izan beharrean %15. Beraz, AE ordedezkaritasun nagusiko elkarte izango da CONFEBASK.
Nahiko ordezkaritasuneko enpresabueun elkartearen kasuan eskatzen da esparru geografiko eta sektore konkretu batean enpresaburuen eta langileen %10 bertan eta elkarte horretan dauden enpresetan lan egitea langileen %10. Honez gain, balioko du baldintza bakar hau betetzearekin: enpresaburu elkarte horretan dauden enpresetan lan egitea sektore horretako langileen %15ak. 
[bookmark: _GoBack]5. PARTE HARTZE INSTITUZIONALA
Sindikatu nagusiek eta enpresaburu elkarte nagusiek daukaten eskubide bat da, zeinak ahalbidetzen dien elkarte horiei instituzio publikoetan parte hartzea. Estatu mailakoak, adibidez LANE/SEPE; eta AAEE mailakoak LANBIDE-n. Gogoratu behar da sindikatuak doazen lekura enpresa elkarteak doazela, eta alderantziz. Biek, gainera, pisu berdina daukate. 


